
ஶ்ரீமத³பி⁴நவ-வித்³யாதீர்த²-அக்ஷர-மாலா-ஸ்தோத்ரம்

அகி²லாநந்த³ஸந்தா³யிமநோஜ்ஞமுக²பங்கஜம் । (அ)

ஜக³த்³கு³ரும் ஜக³த்பூஜ்யம் வித்³யாதீர்த²மஹம் ஶ்ரயே ॥ 1॥
பி⁴த்³யதே ஹ்ரு’த³யக்³ரந்தி²ர்த்³ரு’ஷ்டே யஸ்மிந்நிதி ஶ்ருதி: । (பி⁴)
ஜகௌ³ பராவரம் ஶாந்தம் தம் வித்³யாதீர்த²மாஶ்ரயே ॥ 2॥
நடத்யாநநரங்கே³ஹி யஸ்ய ஸாக்ஷாத் ஸரஸ்வதீ । (ந)
நதார்திஶமநே த³க்ஷம் தம் வித்³யாதீர்த²மாஶ்ரயே ॥ 3॥
வடமூலம் பரித்யஜ்ய ஶ‍்ரு’ங்கா³த்³ரௌ நிவஸந் ஹி ய: । (வ)

தத்த்வம் போ³த⁴யதே ப⁴க்தாந் த³க்ஷிணாஸ்யம் தமாஶ்ரயே ॥ 4॥
விஷயாஶாம் பரித்யஜ்ய வைராக்³யம் பரமம் ஶ்ரிதா: । (வி)
முநயோ யத்க்ரு’பாபா⁴ஜ: தம் வித்³யாதீர்த²மாஶ்ரயே ॥ 5॥
த்³யாவாபூ⁴மீ ஹி ஜநயந் தே³வ ஏக இதி ஶ்ருதி: । (த்³யா)
யம் வர்ணயதி ஸர்வேஶம் தம் வித்³யாதீர்த²மாஶ்ரயே ॥ 6॥
தீரே துங்கா³தடிந்யா ய: தத்த்வம் ஶிஷ்யாந் ப்ரபோ³த⁴யந் । (தீ)
ஆஸ்தே தே³ஶிகராஜம் தம் வித்³யாதீர்த²ம் ஸமாஶ்ரயே ॥ 7॥
ர்த²மபூர்வம் ஶ்ருதேர்யஸ்து யதா²வத³வபோ³த⁴யந் । (ர்த²)
ஶிஷ்யாந் த⁴ர்மபதா²ஸக்தாந் குருதே தமஹம் ஶ்ரயே ॥ 8॥
இதி ஶ்ரீமத³பி⁴நவ-வித்³யாதீர்த²-அக்ஷர-மாலா-ஸ்தோத்ரம் ஸம்பூர்ணம் ।

